
1/2-сон 

таълим олиб, жияни Бурҳонов Мутаваккилга дастлабки мусиқавий тарбия берди. 

Мукаммил Бурҳонов 1937 йил қатағон қилинди ва ака-укалари билан биргаликда 1938 йил 

24 сентябрда отиб ташланди. 

“Менинг уч амаким бўлган. Катта амаким Мазҳар махсум, ўртанча амаким Мукаммил 

махсум, кичик амаким Муаммир махсум. Уларнинг учови ҳам ўқиган, тараққийпарвар бўлиб, 

инқилобдан олдин Бухорода жадид ҳаракатининг ташкилотчиларидан эди. Садриддин Айний 

ҳам, Файзулла Хўжаев ҳам ўзларининг Бухоро инқилоби тарихи ҳақидаги китобларида 

уларнинг номларини зикр қилишган ва фаолиятларига юқори баҳо беришган. 

Амакиларимнинг учови ҳам 1937 йилда қамоққа олинган ва «халқ душмани» сифатида отиб 

ташланган” - деб, ёзган эди Мутавакил Бурҳонов. 

Хулоса қилиб айтганда Ёш бухороликлар айрим аъзолари (Усмон Хўжа, Абдулҳамид 

Орипов ва б.) кейинчалик Бухорода қизил армияга Қарши қуролли ҳаракат сафларига 

кетиб, бу ҳаракатнинг мафкурачиларига айланишди. 1923 йил июнда Москванинг қатъий 

талаби билан Атаулла Хœжаев, Фитрат, Наим Ёқубзода, Мухторжон Саиджонов, Саттор 

Хўжаев, Муинжон Аминов каби 6 та нозир (собиқ Ёш бухороликлар) лавозимларидан 

олиниб, Бухоро давлати ҳудудидан чиқариб юборилди. Бундан ташқари Қори Йўлдош 

Пўлатов, Абдураҳим Юсуфзода, Музаккар Махсум Бурҳонов, Ҳожи Ҳамро Йўлдошев каби 

БХСР нозирлари ҳам лавозимларидан четлаштирилди. Ёш бухороликлар сафидаги 

жадидларнинг деярли ҳаммаси ХХ аср 30 – йилларининг ўрталарида совет тузуми 

томонидан қатағон šилинди. 

Ёш бухороликлар ХХ аср бошларида Бухоро амирлигида жуда катта миқёсдаги сиёсий 

ислоҳотларни амалга ошириш учун фаолият кœрсатдилар. Бухоро тараққийпарварларининг 

амирлик тузуми шароитида маърифат учун кураши ҳам диққатга сазовордир. Улар янги усул 

(жадид) мактаблари ташкил қилишди, газета ва журналлар чоп этишди. 

Аннотация. Мазкур мақолада Музей ишлари, қадимги ёдгорликлар, санъат ва табиатни 

муҳофаза қилиш Ўрта Осиё қўмитаси (Средазкомстарис) ва унинг Бухоро меъморий обидаларини 

муҳофаза қилиш ҳамда таъмирлаш билан боғлиқ фаолияти ёритилади. Шунингдек, тарихий 

ёдгорликларнинг рўйхатга олиниши, қайта тикланиши ва сақловида қўмитанинг иштироки ва ўрни 

таҳлил қилинган. 


